
Azərbaycan Respublikasının 

Nazirliyinin Kollegiyası

%akı şəhəri      22 iyul 2024-cü il

³8çuş əməliyyatının həyata keçirilməsinə dair məlumatlar üzrə qeydlərin, səs ya-
zılarının, sənədlərin qorunub saxlanılması və kənar müdaxilədən mühafizə edilməsi 
Qaydası´nın təsdiq edilməsi haqqında

“Aviasiya haqqında” Azərbaycan Respublikasının 2023-cü il 22 dekabr tarixli 1058-
VIQ nömrəli Qanununun tətbiqi barədə” Azərbaycan Respublikası Prezidentinin 2024-
cü il 15 fevral tarixli 1 nömrəli Fərmanının 8.1.4-cü yarımbəndinin icrasını təmin etmək 
məqsədilə Azərbaycan Respublikası Prezidentinin 2018-ci il 12 yanvar tarixli 1785 nömrə-
li Fərmanı ilə təsdiq edilmiş “Azərbaycan Respublikasının Rəqəmsal İnkişaf və Nəqliyyat 
Nazirliyi haqqında Əsasnamə”nin 5.11-ci bəndini rəhbər tutaraq, Azərbaycan Respublika-
sının Rəqəmsal İnkişaf və Nəqliyyat Nazirliyinin Kollegiyası

qərara alır�
1. “Uçuş əməliyyatının həyata keçirilməsinə dair məlumatlar üzrə qeydlərin, səs yazı-

larının, sənədlərin qorunub saxlanılması və kənar müdaxilədən mühafizə edilməsi Qayda-
sı” təsdiq edilsin (əlavə olunur).

2. Hüquq şöbəsi bu Qərarın qəbul edildiyi gündən 3 gün müddətində Azərbaycan Res-
publikasının Hüquqi Aktların Dövlət Reyestrinə daxil edilməsi üçün Azərbaycan Respub-
likasının Ədliyyə Nazirliyinə təqdim olunmasını təmin etsin.

3. Bu Qərar Azərbaycan Respublikasının Hüquqi Aktların Dövlət Reyestrinin elektron 
variantında dərc edildiyi gündən qüvvəyə minir.

Kollegiyanın sədri, 
rəqəmsal inkişaf və nəqliyyat naziri                5əşad 1əbiyev

Azərbaycan 5espublikasının 5əqəmsal  Inkişaf 
və 1əqliyyat 1azirliyinin  Kollegiyasının 
2024-cü il 22 iyul tarixli  �-27��-7 �2�2024 
nömrəli qərarı ilə təsdiq edilmişdir.

8çuş əməliyyatının həyata keçirilməsinə dair məlumatlar üzrə  
qeydlərin, səs yazılarının, sənədlərin qorunub saxlanılması və  

kənar müdaxilədən mühafizə edilməsi Qaydası

�. Ümumi müddəalar

1.1. Bu Qayda “Aviasiya haqqında” Azərbaycan Respublikasının Qanununun 36.4-cü 
maddəsinə, “Beynəlxalq Mülki Aviasiya haqqında” 1944-cü il 7 dekabr tarixli Konven-
siyanın (bundan sonra – Konvensiya) 6 nömrəli Əlavəsinə uyğun olaraq hazırlanmışdır 
və mülki hava gəmiləri ilə uçuş əməliyyatının həyata keçirilməsinə dair məlumatları əks 
etdirən  qeydlərin, səs yazılarının, sənədlərin qorunub saxlanılması və kənar müdaxilədən 
mühafizə edilməsinə dair qaydaları müəyyən edir.

1.2. Bu Qayda ilə tənzimlənməyən müddəalar Konvensiyanın 6 nömrəli Əlavəsinin 
tələblərinə uyğun həyata keçirilir.

1.3. Bu Qaydada istifadə olunan anlayışlar “Aviasiya haqqında” Azərbaycan Respub-
likasının Qanununda və Konvensiyanın 6 nömrəli Əlavəsində nəzərdə tutulmuş mənaları 
ifadə edir.

2. 8çuş əməliyyatının həyata keçirilməsinə  
dair məlumatların qeydə alınması və qorunması

2.1. Hava gəmisinin istismarçısı istismar etdiyi hava gəmilərinin uçuş məlumatının 
qeydiyyatını, uçuş heyətinin kabinəsinin səsyazmasını, uçuş görüntülərinin çəkilişini və 
məlumat bağlantısını qeydə alan qurğularla (bundan sonra – qurğular) təchiz olunmasını 
təmin etməlidir.

2.2. Qurğular uçuş əməliyyatının həyata keçirilməsinə dair məlumatların qorunub sax-
lanılmasını və kənar müdaxilədən mühafizəsini, habelə həmin məlumatların bərpası və 
transkripsiyası (səs qeydlərinin, texniki siqnalların və şifrəli mətnlərin təhlil oluna bilən 
yazılı mətnə çevrilməsinin) imkanını təmin edəcək şəkildə quraşdırılmalı, eləcə də zərbəyə 
və yanmaya davamlı olmalıdır.

2.3. Hava gəmisinin istismarçısı qurğulardan əldə olunan məlumatların texniki siqnal-
lardan (şifrəli mətnlərdən) təhlil oluna bilən uçuş parametrlərinə çevrilməsini təmin edir.

2.4.  Uçuş müddəti ərzində qurğular işlək olmalı və söndürülməməlidir. Bunun təmin 
edilməsi üçün istehsalçısı tərəfindən müəyyən edilmiş qaydada bu qurğuların işləkliyinin 
yoxlanması və onlar vasitəsilə aparılan yazıların keyfiyyətinin qiymətləndirilməsi hava 
gəmisinin istismarçısı tərəfindən həyata keçirilməlidir.

2.5. Hava gəmisinin istismarçısı qurğuların texniki qulluğunun, sınağının və təmirinin 
həyata keçirilməsi yolu ilə istismara yararlı vəziyyətdə olmasını təmin etməlidir. 

2.6. Hava gəmisinin istismarçısı hava gəmisinin aviasiya hadisəsinə və ya insidentinə 
məruz qaldığı hallarda qurğuların və uçuş əməliyyatının həyata keçirilməsinə dair məlu-
matları əks etdirən sənədlərin mümkün qorunmasını, həmçinin aviasiya hadisəsi və ya 
insidenti ilə bağlı araşdırma aparan dövlət qurumlarına təhvil verilənədək mühafizəsini 
təmin etməlidir.

2.7. Aviasiya hadisəsinin və ya insidentinin baş vermə səbəblərinin aydınlaşdırılması 
uçuş məlumatının qeydiyyatını, uçuş heyətinin kabinəsinin səsyazmasını və uçuş görün-
tülərinin çəkilişini qeydə alan qurğular vasitəsilə həyata keçirilir. 

2.8. Uçuş görüntülərinin çəkilişini qeydə alan qurğu hər bir görüntünün çəkildiyi mə-
kanı müəyyən etmək üçün Qlobal Yerləşdirmə Sistemi (*PS) qəbuledicisi ilə, məlumat 
bağlantısını qeydə alan qurğu isə məlumatların xronoloji qeydiyyatı üçün vaxt qeydi (vaxt 
möhürü) ilə təmin edilir.

2.9. Qurğular vasitəsilə qeydə alınan yazı və görüntülər aviasiya hadisəsinə və ya in-
sidentinə səbəb olan vəziyyətləri, halları və faktları obyektiv və dəqiq müyyənləşdirməyə, 
habelə təhlil etməyə imkan verir. Bununla yanaşı, uçuş əməliyyatının həyata keçirilməsinə 
dair məlumatlar üzrə qeydlər, səs yazıları, habelə əməliyyat təlimatları, uçuş əməliyyatı-
nın planı və uçuşların təhlükəsizliyinə dair sənədlər uçuş yollarını yenidən qurmaq, hava 
hərəkəti nümunələrini təhlil etmək və ümumi aviasiyada təhlükəsizliyi təkmilləşdirmək 
üçün istifadə edilir. 

�. Qeydə alınan uçuş əməliyyatının həyata keçirilməsinə dair məlumatların  
aviasiya hadisəsi və ya insidentinin araşdırılması zamanı istifadəsi

3.1. Aviasiya hadisəsi və ya insidentinin araşdırılması zamanı qurğuların oxunması hə-
min araşdırmanı aparan Aviasiya hadisələrinin və insidentlərinin araşdırılması üzrə daimi 
komissiya tərəfindən təxirəsalınmadan təşkil edilməlidir.

3.2. Aviasiya hadisələrinin və insidentlərinin araşdırılması üzrə daimi komissiya araş-
dırma zamanı qurğuları oxumaq üçün imkanları olmadığı halda aşağıdakılar nəzərə alın-
maqla xarici dövlətlərin və beynəlxalq təşkilatların aidiyyəti qurumları tərəfindən yaradıl-
mış imkanlardan istifadəyə yol verilir:

3.2.1. oxuma qurğusunun olması�
3.2.2. oxunuşun vaxtında aparılması�
3.2.3. oxuma qurğusunun olduğu yer.
3.3. Uçuş əməliyyatının həyata keçirilməsinə dair məlumatları əks etdirən qeydlərin, 

səs yazılarının, habelə əməliyyat təlimatları, uçuş əməliyyatının planı və uçuşların təhlükə-
sizliyinə dair sənədlərin bərpasına və idarə edilməsinə yalnız aviasiya hadisəsi və ya insi-
dentinin araşdırılması sahəsi üzrə ixtisaslaşmış ekspert və mütəxəssislər cəlb edilməlidir.

3.4. Hava gəmisinin istismarçısı tərəfindən Aviasiya hadisələrinin və insidentlərinin 
araşdırılması üzrə daimi komissiyaya təqdim edilən sənədlər elektron formatda, habelə 
Konvensiyanın 6 nömrəli Əlavəsinin tələblərinə uyğun olmalıdır. 

4. 8çuş əməliyyatının həyata keçirilməsinə  
dair məlumatların saxlanılması və mühafizəsi

4.1. Uçuş əməliyyatının həyata keçirilməsinə dair məlumatların (o cümlədən məxfi və 
ya konfidensial olduqda) saxlanılması və mühafizəsi Azərbaycan Respublikasının “Dövlət 
sirri haqqında”, “Fərdi məlumatlar haqqında”, “İnformasiya əldə etmək haqqında”, “Kom-
mersiya sirri haqqında”, “Milli arxiv fondu haqqında” və “İnformasiya, informasiyalaşdır-
ma və informasiyanın mühafizəsi haqqında” qanunlarına uyğun olaraq təmin edilir. 

4.2. Azərbaycan Respublikasının Rəqəmsal İnkişaf və Nəqliyyat Nazirliyi yanında 
Dövlət Mülki Aviasiya Agentliyi əldə edilməsi məhdudlaşdırılan (məxfi və konfidensial) 
məlumatlar istisna olmaqla, məlumatların mühafizəsi vəzifəsini mülki aviasiya subyekt-
lərinə ötürə bilər. Mülki aviasiya subyektləri qeyd olunan halda informasiya mühafizəsini 
həyata keçirəcək şəxsləri həmin Agentlik ilə razılaşdırmaqla müəyyən etməlidirlər.

Yaxın Şərq: hərbi qarşıdurma kəskinləşir  
Yaxın ùərq hazırda, sanki, 

barıt çəlləyinə bənzəyir və 
üstəlik, bu azmış kimi, regiona 
müxtəlif dövlətlərdən çoxlu sayda 
odlu silahlar gətirilir. *örünən 
budur ki, hamı savaşa hazırlaşır. 
Müharibələr isə ölüm və dağıntılar 
gətirir. 

Bölgədə düz 10 aydır ki, HƏMAS ya-
raqlıları ilə İsrail Ordusu arasında ağır dö-
yüşlər gedir. Regionda daha çox ölkənin 
birbaşa iştirakı ilə yeni böyük müharibənin 
başlaya biləcəyi ehtimalı olduqca yüksək-
dir. 

Regionda anbaan artan eskalasiyanın 
səbəbi məlumdur. Belə ki, bir neçə gün 
əvvəl İranın yeni prezidentinin inauqura-
siyası başa çatan gecə paytaxt Tehranda 
HƏMAS hərəkatının Siyasi Bürosunun 
rəhbəri İsmayıl Haniyə raket zərbəsi ilə 
öldürülüb. İran rəsmiləri buna görə İsraili 
günahlandırıblar və kəskin cavab tədbirləri 
görəcəklərini bəyan ediblər. 

Nüfuzlu “Axios” portalı dünən ameri-
kalı rəsmi şəxsə istinadən məlumat yayıb 
ki, ABŞ Müdafiə Nazirliyi yaxın günlərdə 
“iranyönümlü yaraqlılar” tərəfindən böl-
gədəki Amerika qüvvələrinə hücumların 
artacağını gözləyir. 

Təsadüfi deyil ki, İsrailin müdafiə na-
ziri Yoav Qalant amerikalı həmkarı Lloyd 
Ostin ilə Yaxın Şərqdəki vəziyyəti müza-
kirə edib. İsrail Müdafiə Nazirliyinin mət-
buat xidmətinin məlumatında deyilir ki, 
“israilli nazir amerikalı həmkarını region-
da təhlükəsizliklə bağlı vəziyyət, o cümlə-
dən, İrandan gözlənilən potensial təhdid-
lərdən müdafiə etməyə hazır olması barədə 
məlumatlandırıb”. Y.Qalant həmçinin qarşı 
tərəfə ölkəsinə verdiyi dəstəyə görə təşək-
kür edib. 

Dünən “The NeZ York Times” nəşri 
məlumat yayıb ki, İran İsrail ilə mümkün 
müharibəyə hazırlıq çərçivəsində Rusiya-
dan müasir hava hücumlarından müdafiə 
sistemləri istəyib. Adlarının açıqlanmasını 
istəməyən İran mənbələri xəbəri təsdiqlə-

yiblər və modern radar və hava hücumun-
dan müdafiə sistemlərinin təchizatının baş-
landığını bildiriblər. 

Qeyd edək ki, avqustun 5-də Rusiyanın 
Milli Təhlükəsizlik Şurasının katibi Sergey 
Şoyqu İranın eyni adlı qurumunun katibi 
Əli Əkbər Əhmədianın dəvəti ilə Tehrana 
səfər edib. Yeri gəlmişkən, S.Şoyqu medi-
aya açıqlamasında deyib ki, Moskva İranla 
regional məsələlər üzrə hərtərəÀi əməkdaş-
lığa hazırdır. 

Hər şey bəllidir. Rusiya İrana, ABŞ isə 
yaxın müttəfiqi İsrailə hərbi dəstək  verir. 
Məlum olub ki, ABŞ hərbi gəmiləri və dö-
yüş təyyarələri regionda müharibənin ge-
nişlənməsinin qarşısını almaq və ABŞ rəs-
milərinin dediyi kimi, “İsrailin müdafiəsi” 
üçün Yaxın Şərqə yollanıb.

ABŞ, Qərb və İordaniya öz vətəndaş-
larını Livanı tərk etməyə çağırıblar. Ağ 
ev çağırışın İranın İsrailə hərbi hücumu 
qorxusu fonunda müdafiə xarakteri daşıdı-
ğını bildirir.

Bu arada ABŞ Prezidenti &o Bayden 
ilə İordaniya Kralı II Abdullah arasında 
telefon danışığı olub. Məlumata görə, li-
derlər Yaxın Şərq nizamlanmasının pers-
pektivləri, eləcə də regionda atəşkəsin 

razılaşdırılması, girovların azad edilməsi 
yolu ilə gərginliyin azaldılması və sair 
məsələləri müzakirə ediblər. Həmçinin bir 
sıra ikitərəÀi məsələlərə də toxunulub.

Dünən regiondan yayımlanan ən son 
məlumata görə, İsrail Müdafiə Qüvvələ-
rinin hava hücumundan müdafiə sistemi 
Livandan sərhədi keçən “şübhəli hava hə-
dəfini” uğurla ələ keçirib. Bu barədə İsrail 
ordusunun mətbuat xidməti teleqram kana-
lında məlumat yayıb.

Bildirilir ki, itkilər barədə məlumat 
yoxdur. Həmçinin vurğulanıb ki, raket hü-
cumu təhlükəsi barədə xəbərdarlıq edən 
hava hücumu sirenlərinin işə düşməsinə 
səbəb raket qalıqlarının düşmə təhlükəsi 
olub.

Biz bu yazının əvvəlində qeyd etdik 
ki, bu günlərdə regiona çox sayda silahlar 
gətirilir. Eyni zamanda, hərbi mütəxəssis-
lər bölgəyə daha sıx səfərlər edirlər. Bu-
raya hadisə yerindən operativ reportajlar 
yayımlamağa gələn jurnalistlərin də sayı 
artıb. Deməli, havadan barıt qoxusu gəlir. 

Məsaim AB'ULLA<(V  
XQ

Neft bazarı çökür
Dövlətlərin bu sahədən gəliri azalır

Yaxın ùərqdə vəziyyət gərginləşib. %azar ertəsi Israil HƏMAS təşkilatının 
rəhbəri Ismayıl Haniyənin 7ehranda öldürülməsinə görə Irandan intiqam 
məqsədi ilə cavab zərbəsi gözləyərkən, A%ù müttəfiqini qorumaq üçün dəniz 
qüvvələrini gücləndirir. %unların fonunda isə dünya bazarında neft sürətlə 
ucuzlaşır.

Əmtəə bazarı tamamilə fərqli reaksiya 
nümayiş etdirir. Adətən, ən mühüm enerji 
resursunun istehsalı üçün çoxsaylı obyekt-
lərin və onun nəqli üçün dəniz yollarının 
yerləşdiyi Yaxın Şərq regionunda vəziyyə-
tin hər hansı kəskinləşməsi neftin qiyməti-
nin artmasına səbəb olur. Lakin bu dəfə hər 
şey tamamilə fərqlidir. Əgər avqustun 1-də 
Şimal dənizində Brent markalı neftin bir 
bareli, təxminən, 81,5 dollara, 1 gün son-
ra  77,5 dollara satılırdısa, bazar ertəsi bu 
göstərici 76 dollar olub. Hətta ticarət za-
manı kotirovkalar (maliyyə aktivinin satıcı 
və ya alıcı tərəfindən elan edilən və alqı-
satqı etməyə hazır olduğu cari qiyməti) 75 
dollara düşüb. Bu isə 2024-cü ildən bəri ən 
aşağı səviyyədir.

Beləliklə, dünya bazarı 6 ayda neft fyu-
çers satışlarının ikinci böyük dalğasının şa-
hidi olub. Birinci dalğa aprelin əvvəlində, 
neftin 1 barelinin qiyməti 91 dollar olanda 
başlayıb. 2 ay əvvəl, OPE&� görüşündən 
sonra kotirovkalar iyunun 4-də ticarət za-
manı 77 dollardan aşağı düşdüyü zaman 
kulminasiya nöqtəsinə çatıb. Hətta o za-
man çöküşün əsas səbəbi kimi planetin iki 
ən böyük iqtisadiyyatı olan ABŞ və Çin-
dən əldə edilən məyusedici makroiqtisadi 
məlumatlar göstərilib. Digər tərəfdən Çin 
dünyanın ən böyük neft idxalçısıdır. 

Qiymətlərin xüsusilə kəskin enməsinin 
bilavasitə səbəbi isə Səudiyyə Ərəbistanı 
və Rusiya da daxil olmaqla bir sıra əsas 
OPE&� iştirakçılarının oktyabr ayında 

dünya bazarına neft tədarükünü tədricən 
artırmağa başlamaq qərarı olub. Bu qərar 
ABŞ və Çində iqtisadi dinamikanın pisləş-
məsi və müvafiq olaraq onların neftə olan 
tələbatının ehtimal olunan azalması ilə 
açıq şəkildə ziddiyyət təşkil edirdi.

Düzdür, həmin çöküşdən sonra qiymət-
lər bir qədər bərpa olundu, təxminən, 87,5 
dollaradək yüksəldi. Amma sonra vəziyyət 
dəyişməyə başladı. İyulun 5-dən başlaya-
raq 1 aydır ki, neftin qiyməti yenidən aşağı 
düşməyə başlayıb. Hazırda, təxminən 76-
77 dollar səviyyəsindədir. Eyni zamanda, 
bir çox treyder kotirovkaların daha da aşa-
ğı düşməsi ehtimalının yüksək olduğunu 
bildirib.

Keçən həftənin sonundan etibarən 
fyuçerslərin sürətli satışına səbəb, həm də 
ABŞ-da əmək bazarının vəziyyəti ilə bağlı 
məlumatlar olub. Bildirilib ki, işsizlik son 
3 ildə ən yüksək həddə çatıb. Bu, Federal 
Ehtiyat Sisteminin inÀyasiya ilə müba-
rizədə son iyirmi ildə ən yüksək olan faiz 
dərəcəsini azaltmağı geçikdirməsi ilə bağlı 
qorxuları artırıb. İndi ABŞ tənəzzüllə qar-
şılaşa bilər.

Beləliklə, Amerikada digər zəif makro-
iqtisadi göstəricilərlə güclənən tənəzzül 
qorxusu Yaxın Şərqdə yeni hərbi əməliy-
yatların gözlənilməsi təhlükəsi ilə daha da 
artıb. Hazırda kotirovkaların çöküşünə (və 
aparıcı birjalarda səhm qiymətlərinin əhə-
miyyətli dərəcədə azalması) səbəb olan iq-
tisadi narahatlıqların bazara nə qədər təsir 

edəcəyi bəlli deyil. Bəlli olan dünya fond 
birjalarında səhmlərin ucuzlaşmasıdır. 
Bəzi səhmlərdə qiymət 1,5-2,5 faiz düşüb. 
Dollar da digər aparıcı valyutalara nisbətən 
dəyərsizləşib. 

Neftin dünya bazar qiymətində azal-
ması  Azərbaycana da təsir edir. Çünki nef-
tin dünya bazar qiyməti Azərbaycana daxil 
olan valyutanın həcmi baxımdan vacibdir. 
glkə ixracatının təxminən 80 faizini neft 
və neft məhsulları təşkil edir. Buna görə 
neftin qiyməti bir tərəfdən gəlirlərimiz, 
digər tərəfdən ölkəyə valyutanın daxil 
olması baxımından əhəmiyyətlidir. İqti-
sadçı-ekspert Vüqar Bayramov deyib ki, 
2024-cü ilin dövlət büdcəsinə edilən dü-
rüstləşmələrdən sonra əsas maliyyə sənə-
dində neftin qiyməti 60 dollardan 75 dol-
laradək artırıldı. Hazırda dünya bazarında 
neftin qiyməti büdcədəki qiymətdən cüzi 
artıqdır. Doğrudur, 2024-cü ilin geridə qa-
lan ayları üzrə neftin orta qiymətini nəzərə 
aldıqda mövcud bazar tarazlığı fiskal gə-
lirlərimiz üçün risk formalaşdırmır. Amma 
neft ölkəyə valyuta daxil olmasına xüsusi 
təkan verdiyi üçün 2024-cü ildə ölkəyə 
daxil olan vəsaitin həcmi, eləcə də tədiyyə 
balansımızın vəziyyəti birbaşa neftin dün-
ya bazarının qiymətindən asılı olacaq.

İqtisadçı-ekspert neft qiymətinin mana-
tın məzənnəsinə təsirlərinə də toxunub. Bil-
dirib ki, neftin qiymətinin manatın məzən-
nəsinə təsirlərinə gəldikdə isə Mərkəzi 
Bank 2024-cü il üçün pul siyasətinin əsas 
istiqamətləri barədə Bəyanatında da bu ildə 
də neft gəlirlərimizin manatın məzənnəsinə 
təsir edən əsas faktor olacağı vurğulanır. 
Fiskal sektorun valyuta təklifi və tələbi, 
eləcə də iqtisadi subyektlərin məzənnə göz-
ləntiləri valyuta bazarındakı tarazlığa təsir 
göstərən əsas amillər kimi qruplaşdırılsa da 
aydındır ki, bu indikatorlar da birbaşa enerji 
bazarındakı volatillikdən asılıdır. Mərkəzi 
Bankın məzənnə siyasəti üzrə əməliyyat hə-
dəÀərinə nail olmaq üçün valyuta bazarına 
zəruri hallarda müdaxilə edəcəyini bildir-
məsi isə ondan xəbər verir ki, enerji baza-
rında ciddi volatillik baş verəcəyi halda val-
yuta ehtiyatlarımızdan istifadə edilə bilər. 
Bu isə o deməkdir ki, manatın məzənnəsi 
yenə də birbaşa Mərkəzi Bankın mövqeyin-
dən asılı olacaq.

3ünKan ΨFΨN'ø<(V  
XQ

Admin
Машинописный текст
S.11.

Admin
Машинописный текст

Admin
Машинописный текст




